
IIl. OUTRAS DISPOSICIONS
INSTITUTO GALEGO DA VIVENDA E SOLO

EXTRACTO da Resolucién do 17 de marzo de 2025 pola que se procede &
convocatoria das axudas do Programa de mellora da accesibilidade en e as
vivendas para o ano 2025, con caracter plurianual (cédigo de procedemento
VI435B).

BDNS (Identif.): 820858.

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvencions, publicase o extracto da convocatoria cuxo texto completo
se pode consultar na Base de datos nacional de subvenciéns:

(https://www.infosubvenciones.es/bdnstrans/GE/es/convocatoria/820858)
(https://lwww.infosubvenciones.es/bdnstrans/GE/es/convocatoria/820857) (minimis)
Os cadigos asignados pola BDNS corresponden a un mesmo texto de convocatoria.
Primeiro. Persoas beneficiarias

1. Poderan ser beneficiarias das axudas deste programa, sempre que se trate de per-
soas fisicas ou xuridicas de natureza privada:

a) As persoas propietarias ou usufrutuarias de vivendas unifamiliares illadas ou agrupa-
das en fila.

b) As persoas propietarias ou usufrutuarias de edificios de tipoloxia residencial de viven-
da colectiva.

c) As persoas propietarias ou usufrutuarias de vivendas incluidas nun edificio de tipo-
loxia residencial de vivenda colectiva.

d) As comunidades de persoas propietarias ou as suas agrupacions, constituidas con-
forme o disposto polo artigo 5 da Lei 49/1960, do 21 de xullo, de propiedade horizontal.

e) As sociedades cooperativas de vivendas integradas por socios cooperativistas que
precisen aloxamento para si ou os seus familiares, as sociedades cooperativas compos-

tas de forma agrupada por persoas propietarias de vivendas ou edificios que reunan os
requisitos establecidos no artigo 396 do Cdédigo civil, asi como polas persoas propietarias
que conforman comunidades de persoas propietarias ou agrupacions de comunidades de
persoas propietarias, constituidas conforme o disposto no artigo 5 da Lei 49/1960, do 21
de xullo.

f) As persoas propietarias que, de forma agrupada, sexan propietarias de edificios, que
reunan os requisitos establecidos polo artigo 396 do Cddigo civil e non tivesen outorgado
o titulo constitutivo de propiedade horizontal.

g) As empresas construtoras, arrendatarias ou concesionarias dos edificios, asi como
cooperativas, que acrediten a dita condicién mediante contrato vixente a suficiente prazo
coa propiedade, que lles outorgue a facultade expresa para acometer as obras de rehabi-
litacién obxecto do programa.

h) As persoas arrendatarias de vivendas, no suposto de que as obras ou actuacions non
sexan de obrigada execucién pola persoa propietaria e ambas as partes acorden que a
arrendataria custee pola sua conta as actuacions de mellora da accesibilidade, con cargo
a parte ou a totalidade da renda arrendaticia.

2. Para que as persoas fisicas sexan beneficiarias deberan posuir a nacionalidade es-
panola ou a dalgun dos Estados membros da Unién Europea ou do Espazo Econdmico
Europeo, Suiza, ou o parentesco determinado pola normativa que sexa de aplicaciéon. No
caso de persoas estranxeiras non comunitarias, deberan contar con autorizacion de estan-
cia ou residencia en Espafia.

3. Non poderan obter a condicién de beneficiaria destas axudas as persoas ou entida-
des que incorran nalgunha das circunstancias previstas no artigo 13.2 da Lei 38/2003, do
17 de novembro, e 10.2 da Lei 9/2007, do 13 de xufio, nin aquelas as cales se lles revogase
algunha das axudas previstas neste ou no anterior plan estatal de vivenda por incumpri-
mento ou causa que lles sexa imputable.

4. As persoas beneficiarias deberan atoparse ao dia das suas obrigas tributarias esta-
tais e autonémicas e coa Seguridade Social e non poderan ter pendente ningunha outra
débeda, por ningun outro concepto, coa Administracion publica da Comunidade Autonoma.

5. As persoas ou entidades beneficiarias destinaran o importe integro da axuda ao paga-
mento das obras e actuaciéns para a mellora da accesibilidade. Cando se trate de comuni-

dades de persoas propietarias ou agrupacions de comunidades de persoas propietarias, o
importe da axuda debera repercutirse entre as persoas propietarias de vivendas e, de ser
0 caso, as persoas propietarias de locais comerciais ou predios doutros usos compatibles,
de conformidade coas regras previstas na lexislacion de propiedade horizontal.

Non obstante o disposto no paragrafo anterior, se algun dos membros da comunidade
de persoas propietarias ou da agrupacion de comunidades de persoas propietarias incorre
nunha ou varias das prohibicidns establecidas no artigo 13.2 da Lei 38/2003, do 17 de no-
vembro, non recibira a parte proporcional que lle corresponderia da axuda recibida. Esta
parte ratearase entre os restantes membros da comunidade ou agrupacion.

6. No caso de que a persoa beneficiaria da axuda sexa unha persoa fisica ou xuridica de
natureza privada que exerza actividades econdmicas ou comerciais, aplicarase o disposto
no Regulamento (UE) n° 2023/2831 da Comision, do 13 de decembro, relativo & aplica-
cion dos artigos 107 e 108 do Tratado de Funcionamento da Union Europea as axudas de
minimis. A axuda total de minimis a unha empresa determinada, en virtude da aplicacion
do artigo 3.2 do Regulamento (UE) n° 2023/2831, non pode ser superior a 300.000 euros
durante os tres anos previos. Este limite maximo aplicase a todo o conxunto de axudas
recibidas en concepto de minimis pola empresa, independentemente da forma en que se
outorguen ou do obxectivo perseguido.

Segundo. Obxecto

1. Esta resolucién ten por obxecto convocar para o ano 2025 as axudas do Programa
de mellora da accesibilidade en e as vivendas, con caracter plurianual, que se tramitaran
co codigo de procedemento VI435B.

2. A concesidn das subvencions recollidas nesta resolucion tramitarase polo procede-
mento de concorrencia non competitiva, ata esgotar o crédito dispoiiible previsto na convo-
catoria, de acordo co sinalado no artigo 19.2 da Lei 9/2007, do 13 de xufio, de subvenciéns
de Galicia.

Terceiro. Bases reguladoras

As bases reguladoras das subvencions obxecto desta convocatoria estan recollidas na
Resolucion do 23 de setembro de 2022 pola que se establecen as bases reguladoras das

axudas do programa de mellora da accesibilidade en e as vivendas do Plan estatal para o
acceso a vivenda 2022-2025 e se procede a sla convocatoria para o ano 2022, con carac-
ter plurianual (cédigo de procedemento VI435B), publicada no Diario Oficial de Galicia (en
diante, DOG) num. 189, do 4 de outubro, modificadas pola Resolucién do 16 de maio de
2023, pola que se modifican as bases reguladoras do Programa de mellora da accesibilida-
de en e as vivendas do Plan estatal para o acceso a vivenda 2022-2025 e se procede a sua
convocatoria para 0 ano 2023, con caracter plurianual (codigo de procedemento VI435B),
publicada no DOG num. 104, do 2 de xufo de 2023.

Cuarto. Crédito orzamentario

1. As axudas previstas nesta convocatoria faranse efectivas por un importe total de
5.298.873,00 euros, con cargo as seguintes anualidades e aplicacions orzamentarias dos
orzamentos xerais da Comunidade Autonoma de Galicia para 2025:

Anualidade Aplicacion Importe
11.81.451A.770.1 41.145,00 euros
2025
11.81.451A.780.0 3.216.728,00 euros
11.81.451A.770.1 41.000,00 euros
2026
11.81.451A.780.0 2.000.000,00 euros

2. O financiamento desta convocatoria faise con cargo aos fondos finalistas do Estado
asignados as anualidades 2025 e 2026 do Programa de mellora da accesibilidade en e as
vivendas do Plan estatal para o acceso a vivenda 2022-2025.

3. A contia establecida podera ser obxecto de ampliacién por resolucion da persoa
titular da Direccion Xeral do Instituto Galego da Vivenda e Solo (en diante, IGVS), tendo
efecto logo da sua publicacién no DOG, de conformidade co establecido no artigo 30 do
Regulamento da Lei 9/2007, do 13 de xuio, aprobado polo Decreto 11/2009, do 8 de
xaneiro.

Quinto. Prazo de presentacion de solicitudes

1. O prazo de presentacion de solicitudes sera dun mes, o cal comezara a contarse
unha vez transcorridos 5 dias habiles desde o seguinte ao da publicacion desta resolucion
no DOG. No suposto de que o primeiro dia do prazo sexa inhabil, o prazo comezara o pri-
meiro dia habil seguinte.

Entenderase como ultimo dia do prazo o correspondente ao mesmo ordinal do dia en
que se inicie a presentacion de solicitudes. Se no mes de vencemento non hai dia equi-
valente ao inicial do cémputo, entenderase que o prazo expira o ultimo dia do mes. Se o
ultimo dia do prazo é inhabil, entenderase prorrogado ao primeiro dia habil seguinte.

2. As solicitudes poderan presentarse desde as 9.00 horas do primeiro dia de inicio do
prazo ata as 14.00 horas do dia en que se cumpra o citado prazo dun mes.

3. Se antes da finalizacion do devandito prazo dun mes se esgota o crédito orzamentario
previsto nesta convocatoria, terase por rematado o prazo de presentacion de solicitudes
nesa data. O dito esgotamento sera publicado no DOG mediante resolucion ditada pola
persoa titular da Direccion Xeral do IGVS.

4. As solicitudes presentadas fora do prazo e do horario indicado seran inadmitidas.

5. O prazo de presentacion de solicitudes podera ser ampliado mediante resoluciéon da
persoa titular da Direccion Xeral do IGVS, que debera ser publicada no DOG.

Santiago de Compostela, 17 de marzo de 2025

Heriberto Garcia Porto
Director xeral do Instituto Galego da Vivenda e Solo

